
USAID AKORDON NJË KONTRATË PËR TË SIGURUAR ASISTENCË TEKNIKE PËR 
SHQIPËRIN 

 
UASHINGTON, D.C. – Agjencia e Shteteve të Bashkuara për Zhvillim Ndërkombëtar (USAID) i ka 
akorduar një kontratë dyvjeçare kompanisë Advanced Engineering Associates International për të 
siguruar asistencë teknike për Qeverinë e Shqipërisë për përmirësimin e punës në sistemin e 
shpërndarjes së energjisë elektrike. Kosto e përgjithshme e kësaj kontrate vlerësohet të jetë 1,068,763 
dollarë.   
 
Shqipëria po përjeton aktualisht ndërprerje të mëdha të energjisë elektrike për shkak të impaktit të 
thatësirës së zgjatur në rajon në prodhimin e energjisë në hidrocentrale. Qeveria po përballet me një 
krizë serioze financiare shkaktuar nga kosto e lartë e importit të energjisë, nga mospagesat e mëdha nga 
konsumatorët për energjinë e përdorur, dhe nga ineficienca e rrjetit elektrik. Për t’iu përgjigjur kësaj 
situate, Qeveria e Shqipërisë po kërkon të privatizojë kompaninë e shpërndarjes dhe të krijojë fasilitete 
të reja për gjenerimin e energjisë.   
 
Kontrata e re e USAID-it do të fokusohet në përgatitjen e kuadrit ligjor, rregullator dhe tregtar, kritik për 
privatizimin e suksesshëm të kompanisë së shpërndarjes. Ekipi i ri do të punojë ngushtësisht me 
Ministrinë e Ekonomisë, Tregtisë dhe Energjetikës, dhe me ekipin e transaksionit të privatizimit nga 
International Finance Corporation (IFC), si dhe me Bankën Botërore, Bankën Evropiane për Rindërtim 
dhe Zhvillim (BERZH) dhe donatorë të tjerë.    
 
Për më shumë information mbi USAID-in dhe programet e tij të asistencës për emergjencat humanitare, 
ju lutem vizitoni: www.usaid.gov    

